
Joibe 13
Dedicazion de Basiliche di Aquilee

Vinars 14
S. Camil de Lellis

Sabide 15
S. Buineventure vescul

Domenie 16
La Madone dal Carmêl

Lunis 17
S. Alessi

Martars 18
S. Fidrì

Miercus 19
B. Erman

Il timp
Aiar plui fresc

Il proverbi
Cjacarâ cence pensâ
al è come trai cence smirâ

Lis voris dal mês
Tal bagnâ, no stait a butâ aghe
su lis fueis des plantis; a podaressin
ruvinâsi par vie des temperaduris altis

La lune
Ai 16 ultin cuart

Il soreli
Ai 11 al jeve aes 5.26
e al va a mont aes 20.59

PaGJINe FuRLaNe

■ PREMI «ANDREINA E LUIGI CICERI»
Voris dentri dai 21 di Lui

Al è timp fin ai 21 di Lui par presentâ i lavôrs dal
Premi «Andreina e Luigi Ciceri», XVIII edizion,
che la Societât filologjiche furlane e da fûr ogni
doi agns. La borse-premi di 3 mil euros e ven da-
de ai contribûts sientifics dedicâts ai aspiets de
culture e dal teritori dal Friûl (storie, gjeografie,
architeture rurâl, paisaç, turisim, economie, tra-
dizions popolârs e linguistiche furlane) e al è di-
vidût in dôs sezions: scrits (saçs libars, tesis di
lauree magjistrâl e di dotorât) e materiâi multi-
mediâi (documentaris, filmâts pe cognossince e
la valorizazion dal Friûl, struments interatîfs). I la-
vôrs che a concorin a àn di jessi inedits, a àn di
vê caratar sientific, no leterari, no memorialistic.
Il regolament si pues discjamâ dal sît www.filolo-
gicafriulana.it La jurie e fasarà une graduatorie
mutivade tignint cont de origjinalitât dal lavôr ri-
spiet al setôr di ricercje sielt, de conformitât te
maniere di doprâ lis fonts, dal supuart bibliogra-
fic, de atenzion comparative, de cualitât e de
origjinalitât dal supuart iconografic, de cualitât
de scriture. lntitulât ae memorie di Andreina e
Luigi Ciceri, il premi al è dât fûr cun chê di onorâ
il lavôr che i doi grancj studiôs a àn fat a pro dal
studi de storie e des tradizions dal Friûl: Luigi Ci-
ceri (Tresesin, 1911 – 1981) al è stât miedi, cul-
tôr apassionât di tradizions popolârs e di letera-
dure; Andreina Nicoloso Ciceri (Buie, 1920 –
Udin, 2000) e je stade insegnante, etnoliche e
critiche leterarie. Insieme a àn vût curât la publi-
cazion di diviers volums di contis e di art popo-
lâr, inmaneât mostris e metût adun documenta-
ris sul folclôr furlan.

Sibau (Ar): «La Zonte e stude 
la flame de specialitât». Violino
(Grup mist): «Ocasion pierdude»

diviersitâts culturâls e linguistichis presintis
storichementri in Friûl-Vignesie Julie – al
spieghe Sibau –, li che a vegnin metudis in
vore lis normis statâls e regjonâls pe tutele,
valorizazion e promozion de nestre identitât,
element ae fonde de specialitât e de nestre
autonomie. La colocazion in vie Sabbadini e
judave il davuelzisi des funzions dal Servizi, a
contat strent cun chês altris struturis regjo-
nâls. Vêlu spedît in perifarie e je une provo-
cazion gratuite. Si pues pensâ che cheste
Zonte e stedi cirint un pôc ae volte di studâ la
flame de specialitât. Che e torni a pensâi par-
sore. Cui simbui no si scherce».

Altri che edifici margjinâl, i à rispuindût
l’assessôr regjonâl ae Culture, Gianni Tor-
renti. «Al è in plen centri, denant de Agjen-
zie regjonâl pe lenghe furlane, dongje de Pre-
feture e di palaç Belgrât, une sede tant plui
prestigjose di vie Sabbadini. O pensìn che li
che a àn l’ufici di rapresentance il president
dal Consei regjonâl Franco Iacop e il conseîr
Sibau al puedi lavorâ ancje un servizi im-
puartant». Pecjât che il Servizi dal assessorât
di Torrenti nol vedi sede li che al dîs lui! Ma –
tant che i à ricuardât ancje il president de
Provincie di Udin, Pietro Fontanini – «in-
tun edifici diferent, intune posizion che stra-
tegjiche no je e massime scomude pe utence,
stant al tierç plan cence assensôr», al à riba-
tût Fontanini. «Il furlan e lis altris lenghis au-

toctonis a meritin plui considerazion e ri-
spiet de bande de Regjon, ma forsi l’assessôr
regjonâl al è masse cjapât des cuestions trie-
stinis par ocupâsi dai siei uficis udinês, che
nol sa nancje li che a son!».

Une ocasion pierdude par Claudio Violi-
no, conseîr regjonâl dal Grup mist, nomenât
coordenadôr de Conference regjonâl sul fur-
lan, previodude de Leç 29/2007, che si tigna-
rà il prin e ai 2 di Dicembar. «Se la aministra-
zion regjonâl e ves a cûr il cantin de autono-
mie, de specialitât, che si justifiche ancje cu
la presince des lenghis minoritariis, e ponta-
rès a rinfuarçâ la cuestion dal furlan – al dîs –
e alore cuale robe miôr che cjatâi un lûc fisic
une vore simbolic tant che palaç Belgrât (che
no sarà plui sede de Provincie) par meti don-
gje il Servizi pes lenghis minoritariis insiemi
a Arlef e Assemblee de Comunitât linguisti-
che furlane (che e varès di logâsi li de Agjen-
zie, ndr), che cumò a son ducj in vie de Prefe-
ture? Di resint, il Consei regjonâl al à discutût
la leç su la formazion professionâl, che e je
passade cu la prevision di percors formatîfs
in lenghe veicolâr slovene. La Aule e à boçât i
emendaments che a domandavin di previodi
lis stessis oportunitâts par dutis lis minoran-
cis linguistichis regjonâls ricognossudis. Al è
clâr che il furlan nol è tra lis prioritâts di che-
ste Zonte regjonâl».

ERIKA ADAMI

  I UN PÂR DI SETEMANIS, i uficis dal
Servizi regjonâl pes lenghis mi-
noritariis a son stâts trasferîts
de sede di vie Sabbadini – cûr
operatîf de Regjon a Udin – a

chê plui periferiche di vie de Prefeture, al
tierç plan di un palaç passât de Provincie di
Udin ae Regjon (te foto) par efiet de riforme
dai ents locâi che e stabilìs la sopression des
Provinciis. Une decision che e à fat stuarzi il

nâs a plui di cualchidun. «Cheste
Zonte regjonâl e condane lis len-
ghis minoritariis al confin e lis
spedìs sul cjast», al à dit Giusep-
pe Sibau, conseîr regjonâl di Au-
tonomie responsabile, che e à in-
terogât la Zonte domandant «se
nol è oportun tornâ a considerâ di
spostâ il Servizi di une sede cen-
trâl e acessibile cun facilitât a un
edifici margjinâl, pôc furnît dal
pont di viste logjistic, par esempli

i mancje l’assensôr». Chest su la fonde dal si-
gnificât simbolic di chei uficis. «O fevelìn dal
Servizi che al adote lis misuris pe difese des

Lenghe furlane sul cjast
Il Servizi pes lenghis minoritariis di vie Sabbadini a vie de Prefeture.
Torrenti: «Sede plui prestigjose». Fontanini: «Nol sa nancje li che e je»

LA VITA CATTOLICA
GIOVEDÌ 13 LUGLIO 2017 29


	VC1307_29

